
Fundarstjóri -  Þorvaldur Þorvaldsson
Ritari – Hjörtur Birgir Jóhönnuson
Túlkur – Níels Rúnar Gíslason
Fundur hefst klukkan 11:02

Sæþór Benjamín Randalsson byrjar á því að opna fundinn og kynna aðstöðuna.
Hann kynnir túlkinn, Níels ofl. Hann fer í grunnmálin, Zoom fólkið þarf að hafa opna myndavél
til þess að vera sýnilegt. Hann kynnir fundarstjórann, Þorvald, sem fer yfir dagsrkána.

Karl Héðinn Kristjánsson kynnir fundargerð síðasta fundar, sem er aðgengileg á vefsíðu       flokksins.

1: Kynning Framkvæmdastjórnar – Sæþór Benjamín Randalsson
Sæþór Benjamín Randalsson kynnir leigusamning okkar um nýja húsnæðið, sem er til eins árs með möguleika á framlengingu. Búið er að undirrita húsaleigusamninginn, sem er orðinn löglegur.
Sæþór fer yfir fundargerð aðalfundar frá 24. maí, sem er einnig fyrsta birta fundargerð aðalfundar frá upphafi. Vinnuferlið er kynnt fyrir áhorfendum, hann segir frá lýðræðislegri stjórn, þar er ekki einungis formaðurinn sem hefur valdi. Félagsfundirnir eru mánaðarlegir og fundargerðir Framkvæmdastjórnar verða birtar á vefnum. 

Hann sýnir skjáskot frá skattinum, þar sem sýnir hverjir eru í stjórn Vorstjörnunnar, tveir eru skráðir í stjórn og einn látinn. Farið er yfir samkomulag Vorstjörnunnar, styrkir frá Sönnu og Sósíalistaflokknum. Aldrei voru stjórnarfundir hjá Vorstjörnunni og síðasti aðalfundur
Vorstjörnunnar sem var 30. júní var ólöglegur, ólöglega boðaður ofl. 
50% ríkisstyrksins frá Sósíalistaflokknum var sendur til Vorstjörnunnar var ólöglegur vegna þess að hann var án formlegra samþykkta í fundargerðum flokksins. Sæþór nefnir að Vorstjarnan braut á Sósíalistaflokknum með brottvísun hans úr húsnæði sínu, við borguðum húsaleigu langt fram í tímann, töluvert af búnaði frá okkur, myndavélar, hljóðbúnaðar, tjald og fleira er í vörslu Vorstjörnunnar þrátt fyrir að flokkurinn eigi munina.
Fastar dagsetningar eru á fundum stjórna, Málefnastjórn hittist á mánudögum, Framkvæmdastjórn á miðvikudögum og Kosningastjórn á fimmtudögum. Allar stjórnir funda saman viku fyrir hvern mánaðarlega félagsfund.
Kynnt er að við höfum fengið nýtt grafískt útlit á merki og vefsíðu flokksins.
7 meðlimir Sósíalistaflokksins fóru á ráðstefnu hjá kínverska sendiráðinu með UN Women sem vakti mikla lukku. Forseti Íslands mun sækja leiðtogafund í Kína í október um málefni kvenna. Vigdís Finnbogadóttir og fleiri íslenskar konur fóru á sambærilegan fund 1995 sem leitti af sér Peking-yfirlýsinguna. 

2: Kynning Málefnastjórnar – Hjörtur Birgir Jóhönnuson
Stefna í málefnum fólks á flótta og af erlendum uppruna er í vinnslu. Bráðlega verður boðað til fundar þar sem sú stefna verður lögð til umræðu.
Slembivalinn hópur hefur verið að vinna í stefnu um málefni öryrkja. 
Á síðasta stjórnarfundi Málefnastjórnar var samþykkt að uppfæra gamlar stefnur. 
Gamlar stefnur verða teknar saman og búið til samþættingu á þeim svo þær séu auðskiljanlegar. 
Boðað verður til umræðufunda um einstök mál. 

3: Kynning Kosningastjórnar – Markús Candi
Markús Candi, stjórnarmaður í Kosningastjórn, kynnir þeirra mál. Þau ætla að undirbúa
sig mjög vel fyrir næstu kosningar og ætla sér að kynna sínar stefnur í nóvember, þegar sú vinna er kominn lengra hjá flokknum. Þau ætla að vinna að auglýsingum til þess að kynna flokkinn til hlýtar fyrir almenningi. 
Þau hafa útbúið aðgerðaráætlung fyrir veturinn 2025-2026 byggða á vinnuhelgi flokksins eftir Alþingiskosningarnar 2024. Loks hefur verið unnið úr þeirri efnismiklu, 50 blaðsíðna, greinargerð! 
Aðgerðaráætlunin er eftirfarandi: 
Aðgerðaáætlun SÍ veturinn 2025-2026
Tillögur kosningastjórnar byggðar á vinnuhelgi vegna alþingiskosninganna 2024
1. Samskipti og móttaka nýliða
Gott andrúmsloft sé tryggt innan flokksins og að nýir félagsmenn finni sig alltaf velkomna. Heilsarar taki á móti gestum á fundum og viðburðum.
2. Félagslíf og menning
Reglulegir menningar- og félagsviðburðir s.s. spilakvöld, karaókí, bíókvöld o.fl. Þeir skapa vináttumenningu, draga úr innanflokksátökum og gera hreyfinguna félagslega jafnt og pólitíska.
3. Svæðisfélög og dreifð ábyrgð
Svæðisfélög/kjördæmaráð eiga að vera sjálfstæð í starfsháttum og ráða vali á framboðslista á sínum svæðum. Öll kjördæmi eigi sæti í stjórnum flokksins til að tryggja dreifða ábyrgð og jafna þátttöku landsbyggðar og höfuðborgar.
4. Menntun og þjálfun
Koma á laggirnar stjórnmála- og framkomuskóla. Slíkir skólar bjóði upp á þjálfun í ræðu, ritun, fjölmiðlafærni og stefnumótun. Þetta eflir félagsmenn og undirbýr þá jafnframt undir kosningabaráttu.
5. Skipulag kosningabaráttu
Kosningabaráttan þarf að vera 365 daga á ári, ekki aðeins í kringum kosningar. Mikilvægt er að hafa efnabanka með bæklingum og efni sem má endurnýta, stofna kosningasjóð og skipuleggja úthringinefndir. Laggt er til að ráða launaða starfsmenn fyrir lykilverkefni fyrir kosningar. Þá er bent á að kortleggja þurfi fundarstaði, gistimöguleika og ferðir til að styðja landsbyggðina. 
6. Forðumst atvinnustjórnmálamennsku
Mikilvægt er að hreyfingin verði ekki háð atvinnustjórnmálamönnum. Félagsmenn eiga að geta tengt sig við hreyfinguna á mismunandi stigum í lífinu án þess að þurfa að gerast atvinnustjórnmálamenn. Þannig er tryggt að grasrótin hafi áhrif og ábyrgðin dreifist.
Önnur helstu atriði
1.	Efla þarf gagnrýnar og opnar umræður innan flokksins, auka lýðræði og efla almenna þátttöku félagsmanna.
2.	Skipuleggja þarf umræðu um mikilvæg málefni.
3.	Hafa alltaf tilbúið skýrt og auðskilið verklag um kosningabaráttu.
4.	Gera þarf kostnaðaráætlun fyrir kosningar.
5.	Styrkja þarf fjölmiðlaráð.
6.	Bjóða þarf upp á hjálp við greinaskrif.
7.	Gera þarf rafrænar kosningar möglegar.
8.	Á vefsíðu flokksins sé hægt að skoða mismunandi vinnuhópa stjórnar og baráttuhópa flokksins. Þar ætti vinna málefna- og baráttuhópa að vera aðgengileg og mögulega gefnir upp tengiliðir fyrir hvern vinnu- og baráttuhóp. Netföng ábyrgðarmanna hópanna gætu komið þar fram.

Nánari útfærsla á tillögum vegna framkvæmd kosninga koma í nóvember.

Við veljum okkur upplýsingafulltrúa til næstu mánaða. Hægt er að vísa á upplýsingafulltrúann hafi fjölmiðlar samband vegna einhverra atburða eða annars. Það þýðir ekki að aðrir meðlimir flokksins megi ekki tjá sig við fjölmiðla eða þiggja viðtöl. Kjósi þeir svo, hafa þeir þó val um að vísa á upplýsingafulltrúann.

Upplýsingafulltrúinn hafi helst þá eiginleika að þekkja vel til stjórnmála í nútíð og sögulega. Hann byggi á góðum sósíalískum grunni og komi vel fyrir.

Áhugasöm um að verða upplýsingafulltrúi flokksins sendi umsókn á xj@xj.is fyrir 15. október. Allar stjórnir fái umsóknirnar til umsagnar, en kosningastjórn velur upplýsingafulltrúann endanlega með tilliti til umsagnanna. Um ólaunað starf er að ræða.

Spurt er eftir andmælum eða umræðu. Enginn mótmælir.

Tillagan er lögð fram og samþykkt með miklum meirihluta.

Næst er opnað fyrir mælendaskrá og umræður um skýrslur stjórna. 
Töluverðar umræður fara fram, vel er tekið í skýrslur stjórna og þeim hrósað. 
Upplýsingafulltrúi er nauðsynlegt starf til þess að koma fram þegar ágreiningar koma upp, þegar borið er upp áróður gegn flokknum eða bara fyrir kosningar.

Spurt er um hvort það verði kosið um það á félagsfundi um hvort það eigi að endurnýja leigusamning eða ekki. 

Það verður betur rætt þegar að því kemur, en sjálfsagt að einhverju leiti.

Upp kemur að stundum þurfi að gefa fólki laun fyrir að starfa í flokknum, því þetta getur valdið launatjóni í kringum kosningar. Ólaunað er ómennskt miðað við hversu mikið álag er sem fylgir þessu.

Fólk kastar á milli sín skoðunum um atvinnu stjórnmálamann og hvernig skipuleggja þurfi flokkinn svo hann verði raunverulegt grasrótarafl. Stjórnmálamenn þurfi að vera ábyrgir gagnvart grasrót.

4: Önnur mál
Karl Héðinn flytur erindi um átökin sem hafa geisað í flokknum: 

Kæru félagar,
Við höfum gengið í gegnum mikla erfiðleika síðustu mánuði. Það hafa verið hörð átök, ásakanir og missætti. Engin vildi það. En sannleikurinn er sá að þessi átök voru nauðsynleg.
Flokkurinn var ekki byggður á heilbrigðu skipulagi. Það var ofur-miðstýring, skuggastjórnun og fáeinir einstaklingar sem réðu allt of miklu í stað þess að félagamenn fengu að ráða. Fjármunum flokksins var ferjað úr stjórn félagsmanna í tvö félög sem voru ekki undir stjórn félagsmanna og störfuðu ólöglega. Það er andstætt öllu sem sósíalistar standa fyrir. Við getum ekki talað fyrir lýðræði í samfélaginu ef við höfum ekki lýðræði í okkar eigin röðum.
Þess vegna var barist fyrir breytingum. Og breytingarnar voru ekki valdarán. Þær voru lýðræðislega umbreyting og eðlileg framvinda. Grasrótin krafðist þess að fá að ráða meiru og kaus sér nýja forystu á aðalfundinum í maí. Þetta hefur ekki verið auðvelt ferli, en það var bráðnauðsynlegt. Það er ekki hægt að byggja háhýsi á sandi. Slíkt hrynur fyrr eða síðar.
Ný forysta hefur síðan sýnt stillingu og sáttavilja. Við höfum boðað til funda, reynt að byggja brýr og gera málamiðlanir við fráfarandi forystu. Því miður hefur það ekki verið endurgoldið. Fráfarandi forysta hefur hafnað fundum með okkur, talað opinberlega gegn forystu flokksins, og tekið þátt í að reka flokkinn úr húsnæði sínu. Þetta er auðvitað alvarlegt og sárt, en það er ekki okkar verkefni að gleyma okkur í drama.
Verkefni okkar er miklu stærra. Það er að byggja upp sterkan, lýðræðislegan og þroskaðan Sósíalistaflokk sem fólk getur treyst. Við þurfum að vinna áfram að stofnun svæðisfélaga um allt land. Við þurfum að ákveða 2–3 lykilstefnumál sem við berum fram í borgarstjórnarkosningunum 2026. Við þurfum að velja frambjóðendur sem fólk treystir og getur séð fyrir sér að leiða baráttuna og hvetja og styrkja svæðisfélögin til þess að standa fyrir framboðum víðar á landinu. 
En við megum ekki gleyma því að sósíalismi snýst ekki bara um að berjast gegn auðvaldinu. Hann snýst líka um að byggja samfélag. Að skapa stað þar sem ræktuð er vinátta, félagsskapur og gleði. Við viljum að nýja félagsheimilið okkar verði ekki bara fundarstaður, heldur lifandi heimili þar sem allir geta fundið sér sess: hvort sem það er á málþingi, matarboðum, sósíalistakaffi, prjónakvöldi, spilakvöldi eða að dansa tangó!
Þetta er ekki aukaatriði. Þetta er lykillinn að því að byggja sterkan flokk. Stjórnmál snúast um fólk, ekki bara greinar á netinu eða fundargerðir. Hver nýr virkur félagi er ómetanlegur, bæði fyrir kosningabaráttuna og fyrir félagslíf okkar sjálfra. Við viljum bjóða fólki ekki bara upp á baráttu, heldur líka upp á samfélag sem er hlýtt, skemmtilegt og uppbyggjandi. Þannig setjum við tónninn fyrir því framtíðarsamfélagi sem við berjumst fyrir.
Við vitum líka að staðan er nokkuð alvarleg. Flokkurinn missti fylgi, og það eðlilega, í kjölfar átkanna en mældist síðast í kringum 3,5%. Viðsnúningurinn er hafinn!

VG og Píratar eru að sækja í sig veðrið og kosningarnar eru í maí næstkomandi. Við verðum að berjast fyrir því að halda fulltrúum í borgarstjórn og ég hef fulla trú á því að okkur muni takast á ná til fólks, með öflugum og nauðynlegum stefnumálum í komandi kosningabaráttu. Við höfum ekki efni á að eyða orku í eitruð átök. Eðlilegur ágreiningur er ekki eitraður. Það er unnið úr þeim á lýðræðislegan hátt með eðlilegum fundarsköpum! Þetta er eitthvað sem við í nýjum stjórnunum tökum mjög alvarlega að bæta. Og lagabreytinganefnd vinnur nú hörðum höndum að því að undirbúa tillögur fyrir nýju skipulagi flokksins.
Okkar verkefni er að snúa okkur sameinuð að framtíðinni. Þannig sýnum við kjósendum að við erum þroskuð, skipulögð og alvarleg í því sem við segjum. Þannig náum við árangri.
Kæru félagar. Átökin voru nauðsynleg. En þau eru ekki framtíðin. Framtíðin er í því að byggja upp nýjan kraft og samfélagsafl sem hefur burði til þess að breyta samfélaginu úi þágu fólks. Með öflugu skipulagi, áþreifanlegri samstöðu og uppbyggilegu samfélagi tekst okkur það saman. Eins og Birna og fleiri í Kosningastjórn hafa bent á, þá gerum við þetta best saman.
Takk.

Jón Ferdinand stíkur við pontu og kynnir málgagn í þágu Sósíalistaflokksins. 
Þetta verður málgagn Sósíalistaflokksins og eigu hans. Hlaðvörp, pistlar og samfélagsmiðlaefni. Okkur vantar tæknibúnað til þess að koma þessu af stað. Þetta málgagn verður með sér reikning og félagar eru hvattir til að styðja málgagnið með framlögum. 

Vífill Valgeirsson stígur á svið og segir frá sósíalistakaffi á sunnudögum. Opið hús og veitingar og einhver dagskrá í allan vetur á sunnudögum frá kl. 10 til 12. Vífill mun ábyrgjast þetta og bíður alla hjartanlega velkomna. 
Ágúst Vavelsson stígur við pontu og kynnir að hann og fleiri eru að stofna svæðisfélag í Kópavogi. Óskar mun halda fund næsta þriðjudag. 

Rósa, meðlimur Framkvæmdastjórnar stígur á svið og kynnir bókaklúbbinn í flokknum. Næsti fundur bókaklúbbs sósíalista er 10. október.

Sigurrós hefur sagt sig úr Lagabreytingarnefnd vegna annarra verkefna hjá flokknum, og Silja hefur boðið sig fram í stað hennar. Hún hefur verið kjörin með öllum greiddum atkvæðum.
Halldór og Hjálmar eru með bíókvöld á þriðjudögum, vikulega. Einnig segir hann frá Tik Tok deildinni, þar sem tekið eru upp vídjó til auglýsingar. Félagsmenn eru hvattir til að taka þátt og senda línu á hann ef þau hafa áhuga. 

